Konventé pér ruajtjen e trashégimisé kulturore jomateriale.
Paris, mé 17 tetor 2003

Konferenca e pérgjithshme e Organizatés sé Kombeve té Bashkuara pér
arsimin shkencén dhe kulturén mé poshté e quajtur “UNESCO”, e mbledhur
né Paris nga 29 shtatori deri né 17 tetor 2003 né sesionin e 32-té té saj,

Duke iu referuar instrumenteve ndérkombétaré ekzistues lidhur me té
drejtat e njeriut, né vecanti Deklaratés sé pérbotshme pér té drejtat e njeriut
té 1948-8s, Paktit ndérkombétar pér té drejtat ekonomike, sociale dhe
kulturore té 1966-és dhe Paktit ndérkombétar pér té drejtat civile dhe
politike té 1966-és,

Duke marré parasysh réndésiné e trashégimisé kulturore jomateriale,
pérmbledhése e diversitetit kulturor dhe garanci e zhvillimit afatgjaté, sic
theksohet né Rekomandimin e UNESCO-s pér mbrojtjen e kulturés
tradicionale dhe popullore té 1989-s, né Deklaratén e pérbotshme té
UNESCO-s pér diversitetin kulturor té vitit 2001 dhe né Deklaratén e
Stambollit té vitit 2002 miratuar né Tryezén e treté té Rrumbullakté té
ministrave té kulturés,

Duke marré parasysh ndérvarésiné midis trashégimisé kulturore
jomateriale dhe trashégimisé materiale kulturore dhe natyrore,

Duke pranuar se proceset e mondializimit dhe té ndryshimit shogéror,
krahas kushteve qé& krijojné pér njé dialog té pértériré mes bashkésive,
shkaktojné gjithashtu, njésoj si dhe dukurité e mostolerancés, kércénime té
rénda pér degradim, pér zhdukje dhe shkatérrim té trashégimisé kulturore
jomateriale, vecanérisht pér faktin e mungesés sé mjeteve pér ruajtjen e
késaj té fundit,

E ndérgjegjshme pér vullnetin e pérbotshém dhe pér shgetésimin e
pérbashkét pér té ruajtur trashégiminé kulturore jomateriale té njerézimit,

Duke pranuar se bashkésité, né vecanti bashkésité rrénjése, grupet dhe,
sipas rastit, individét, luajné njé rol té réndésishém né prodhimin, ruajtjen,
mirémbajtjen dhe rikrijimin e trashégimisé kulturore jomateriale, duke



ndihmesuar késhtu pér pasurimin e diversitetit kulturor dhe té krijimtarisé
njerézore,

Duke shénuar shtrirjen e madhe té veprimtarisé sé kryer nga UNESCO-ja
pér té ndértuar instrumentet normativé pér mbrojtjen e trashégimisé
kulturore, vepér mbrojtjen e trashégimisé kulturore, vecanérisht Konventén
pér mbrojtjen e trashégimisé botérore, kulturore dhe natyrore té vitit 1972,

Duke shénuar gjithashtu se deri mé tani nuk ka asnjé instrument
shumépalésh me karakter shtréngues gé té synojé ruajtjen e trashégimisé
kulturore jomateriale,

Duke patur parasysh se marréveshjet, rekomandimet dhe rezolutat
ndérkombétare gé ekzistojné lidhur me trashégiminé kulturore dhe natyrore
do té duhej té pasuroheshin dhe té plotésoheshin né ményré té frytshme me
ané té dispozitave té reja lidhur me trashégiminé kulturore jomateriale,
Duke patur parasysh detyrimin e bashkésisé ndérkombétare pér té dhéné
ndihmesén me shtetet palé né kété Konventé pér ruajtjen e késaj trashégimie
né njé frymé bashképunimi dhe ndihme té ndérsjellé,

Duke sjellé né vémendje programet e UNESCO-s lidhur me trashégiminé
kulturore jomateriale, sidomos Shpalljen e kryeveprave té trashégimisé
gojore dhe jomateriale té njerézimit,

Duke patur parasysh rolin e pagcmueshém té trashégiminé kulturore
jomateriale si faktor afrimi, shkémbimesh dhe kuptimi midis genieve
njerézore,

Miraton, mé 17 tetor 2003, kété Konventé.

Dispozita té pérgjithshme
Neni 1: Qéllimet e Konventés

Qéllimet e késaj Konvente jané:

(a) ruajtja e trashégimisé kulturore jomateriale;



(b) respektimi i trashégimisé kulturore jomateriale té bashkésive, té
grupeve dhe té individéve té prekur;

(c) sensibilizimi né nivel lokal, kombétar dhe ndérkombétar pér
réndésiné e trashégimisé kulturore jomateriale dhe té vlerésimit té
saj té ndérsjellé;

(d) bashképunimi dhe asistenca ndérkombétare.

Neni 2: Pérkufizime

Pér géllimet e késaj Konvente,

1. Me “trashégimi kulturore jomateriale” kuptohen praktikat, paragitjet,
shprehjet, njohurité dhe dijebérja (savoir faire) — si dhe veglat,
objektet, artefaktet dhe hapésirat kulturore gé bashkéshogérojné ato —
qé bashkésité, grupet dhe, kur éshté rasti, individét i pranojné si pjesé
pérbérése té trashégimisé sé tyre kulturore. Kjo trashégimi kulturore
jomateriale, pércjellé brez pas brezi, éshté rikrijuar né vijimési nga
bashkésité dhe grupet né funksion té mjedisit té tyre, té ndérveprimit
té tyre me natyrén dhe té historisé sé tyre, dhe u jep atyre njé ndjenjé
identiteti dhe vazhdimésie, duke ndihmesuar késhtu pér promovimin e
respektit pér diversitetin kulturor dhe té krijimtarisé njerézore.

Pér qéllimet e késaj Konvente do té merret parasysh vetém
trashégimia  kulturore jomateriale né pérputhje me instrumentet
ndérkombétare ekzistuese lidhur me té drejtat e njeriut, si dhe me kérkesén
pér respektim té ndérsjellé ndérmjet bashkésive, grupeve dhe individéve,
dhe me njé zhvillim afatgjaté.

2. “Trashégimia kulturore jomateriale”, si¢ éshté pércaktuar né
paragrafin 1 mé sipér, shfaget sidomos né fushat e méposhtme:

(@) traditat dhe shprehjet gojore, pérfshiré kétu edhe gjuha si vektor i
trashégimisé kulturore jomateriale;

(b) artet e shfaqgjes (spektaklit);

(c) praktikat sociale, ritualet dhe ngjarjet festive;

(d) njohjet dhe praktikat lidhur me natyrén dhe gjithésiné;

(e) dijebérja (savoir-faire) lidhur me artizanatin tradicional;

3. Me “ruajtje” kuptohen masat gé synojné jetégjatésiné e trashégimisé
kulturore jomateriale, pérfshiré kétu identifikimin, dokumentimin,



kérkimin, ruajtjen, mbrojtjen, promovimin, vlerésimin, pércjelljen,
kryesisht pérmes edukimit formal dhe joformal, si dhe rigjallérimi i
aspekteve té ndryshme té késaj trashégimie.

4. Me “shtete palé” kuptohen shtetet gé jané té lidhur nga kjo Konventé
dhe midis té ciléve kjo éshté né fuqi.

5. Kjo Konventé zbatohet mutatis mutandis né territoret e parashikuara
né nenin 33 gé béhen palé né té, né pérputhje me kushtet e pércaktuara
né kété nen. Késhtu, shprehja “shtete palé” kuptohet edhe pér kéto
territore.

Neni 3: Lidhje me instrumente té tjera ndérkombétare

Asgjé né kété Konventé nuk mund té interpretohet si:

(@) ndryshim i statusit a ulje e nivelit t&¢ mbrojtjes sé pasurive té
deklaruara té trashégimisé botérore né kuadrin e Konventés pér
mbrojtjen e trashégimisé botérore, kulturore dhe natyrore, té vitit
1972, me té cilét njé element i trashégimisé kulturore jomateriale
éshté i lidhur drejtpérdrejt; ose

(b) prekje e té drejtave dhe detyrimeve té shteteve palé gé rrjedhin nga
¢cdo instrument ndérkombétar lidhur me té drejtat e pronésisé
intelektuale ose me pérdorimin e burimeve biologjike dhe ekologjike
ku ata jané palé.

Organet e Konventés
Neni 4: Asambleja e pérgjithshme e shteteve palé
Eshté ngritur njé Asamble e pérgjithshme e shteteve palé, mé poshté e
quajtur “Asamble e pérgjithshme”. Asambleja e pérgjithshme éshté
organi sovran i késaj Konvente.
Asambleja e pérgjithshme mblidhet né sesion té zakonshém cdo dy

vjet. Ajo mund té mblidhet né sesion té jashtézakonshém nése ajo
vendos késhtu ose nése asaj i éshté drejtuar kérkesé nga Komiteti



ndérgeveritar i ruajtjes sé trashégimisé kulturore jomateriale ose
nga jo mé pak se njé e treta e shteteve palé.

Asambleja e pérgjithshme miraton rregulloren e saj té brendshme.

Neni 5:

Komiteti ndérgeveritar i ruajtjes sé trashégimisé kulturore
jomateriale

Prané UNESCO-s éshté ngritur njé Komitet ndérgeveritar pér
ruajtjen e trashégimisé kulturore jomateriale, mé poshté i quajtur
“Komiteti”. Ai pérbéhet nga pérfagésues té 18 shteteve palg, té
zgjedhur nga shtetet palé mbledhur né Asamble té pérgjithshme me
té hyré né fugi kjo Konventé, né pérputhje me nenin 34.

Numri i shteteve anétare té Komitetit do té béhet 24 me té arritur
né 50 numri i shteteve palé né Konventé.

Neni 6: Zgjedhja dhe mandati i shteteve anétare té Komitetit

1.

Zgjedhja e shteteve anétare té Komitetit duhet té respektojé
parimet e shpérndarjes gjeografike dhe té rotacionit té rregullt.

Shtetet anétare té Komitetit zgjidhen pér njé mandat katérvjecar
nga shtetet palé né konventé té mbledhur né Asamble té
pérgjithshme.

Megjithaté, mandati i gjysmés sé shteteve anétare té Komitetit té
zgjedhura gjaté zgjedhjes sé paré kufizohet né dy vjet. Kéto shtete
pércaktohen me njé short té hedhur gjaté késaj zgjedhjeje té paré.

Cdo dy vjet Asambleja e pérgjithshme bén pérteritjen e gjysmés sé
shteteve anétare té Komitetit.

Gjithashtu ajo zgjedh aq shtete anétare té Komitetit sa nevojiten
pér té plotésuar vendet e lira.

Njé shtet anétar i Komitetit nuk mund té zgjidhet pér dy mandate té
njépasnjéshém.



7. Shtetet anétare té Komitetit zgjedhin pér t’i pérfagésuar persona té
kualifikuar né fushat e ndryshme té trashégimisé kulturore
jomateriale.

Neni 7: Funksionet e Komitetit

Pa cenuar atributet e tjera gé i jané dhéné nga kjo Konventg,

funksionet e Komitetit jané si mé poshté:

promovim i objektivave té Konventés, nxitje dhe garantim i vijimésisé
pér zbatimin e saj;

dhénie e késhillave pér praktikat mé té mira dhe formulim i
rekomandimeve pér masat né favor té ruajtjes sé trashégimisé
kulturore jomateriale;

pérgatitja dhe paraqgitja pér miratim né Asamblené e pérgjithshme e
njé projekti pér pérdorimin e burimeve té Fondit, né pérputhje me
nenin 25;

pérpjekje pér té gjetur mjetet pér shtimin e burimeve té tij dhe marrja
e masave té nevojshme pér kété géllim, né pérputhje me nenin 25;

pérgatitja dhe paraqgitja pér miratim né Asamblene e Pérgjithshme e
direktivave operacionlae pér zbatimin e Konventés;

shqyrtimi, né pérputhje mé nenin 29 i raporteve té shtetéve palé, dhe
bérja e njé pérmbledhjeje pér kété pér ti paragitur Asamblesé sé
pérgjitrhshme;

shqyrtimi i kérkesave té paragitura nga shtetet palé dhe vendimmarrja,
né pérputhje me kriteret objektive té pérzgjedhjes té vendosura prej
tij dhe té miratuara nga Asambleja e pérgjthshme;

regjistrime né lista té propozimeve té pérmendura né nenet 16,17 dhe
18;

dhénia e mbéshtetjes ndérkombétare né pérputhje me nenin 22.

Neni 8: Metoda té punés sé Komitetit

1. Komiteti pérgjigjet pérpara Asamblesé sé pérgjithshme.Ai i jep
llogari pér té gjitha veprimtarité dhe vendimet.

2. Komiteti miraton rregulloren e tij té brendéshme me shumicén e dy
té tretave té antaréve té tij.



3. Komiteti mund té krijojé pérkohésisht organe késhillimore ad-hoc
té cilat i gjykon té nevojshme pér zbatimin e detyrave té tij.

4. Komiteti mund té ftojé né mbledhjet e tij organizma publiké ose
privaté, si dhe persona fiziké, qé kané kompetenca té mirénjohura
né fush té ndryshme té trashégimisé kulturore jomateriale, pér tu
késhilluar me ta pér ¢éshtje té vecanta.

Neni 9: Akreditimi i organizatave késhillimore

1. Komiteti i propozon asamblesé sé pérgjithshme akreditimin e
organizatave jogeveritare gé kané kompetenca té mirénjohura né
fushén e trashégimisé kulturore jomateriale. Kéto organizata do té
kené funksione késhillimore prané Komitetit.

2. Komiteti i propozon gjithashtu Asamblesé sé pérgjithshme kriteret
dhe modalitetet e kétij akreditimi.

Neni 10: Sekretariati

=

Komiteti mbéshtetet nga Sekretariati i UNESCO-s.

2. Sekretariati pregatit dokumentacionin e Asamblesé sé pérgjithshme
dhe t& Komitetit, si dhe projektin e rendit té dités té mbledhjeve té
tyre dhe siguron zbatimin e vendimeve té tyre.

Ruajtja e trashégimisé kulturore jomateriale né shkallé kombétare
Neni 11: Roli i shteteve palé
| pérket ¢cdo shteti palé:

(a) té marré masat e nevojshme pér té siguruar ruajtjen e trashégimisé
kulturore jomateriale té pranishme né territorin e tij;

(b) ndérmasat e ruajtjes té parashikuar né nenin 2, paragrafi 3 pér té
identifikuar dhe pércaktuar elementét e ndryshém té trashégimisé
kulturore jomateriale té pranishme né territorin e tij, me
pjesémarrjen e bashkésive, té grupeve dhe té organizatave
jogeveritare.

Neni 12: Inventarét:



1 Pér té siguruar identifikimin pér ruajtjen, cdo shtet palé, né
pérputhje me gjendjen e tij, harton njé ose mé shumé inventaré té
trashégimisé kulturore jomateriale té pranishme né territorin e
tij.Kéto inventare jané objekt i njé pérditésimi té rregullit.

2 Cdo shtet palé, kur i1 paraqit periodikisht raportin Komitetit, né
pérputhje me nenin 29, jep informacione domethénése lidhur me
kéto inventare.

Neni 13: Masa té tjera ruajtjeje

Me qéllim gé té sigurohet ruajtja, zhvillimi dhe venia né pah e
trashégimisé kulturore jomateriale, e pranishme né territorin e tij, cdo shtet
palé pérpiqget:

(a) Té hartojé njé politiké té pérgjithéshme, gé té synojé vénien né pah
té funksionit té trashégimisé kulturore jomateriale né shoqéri dhe
té integrojé ruajtjen e késaj trashégimie né programe planifikimi;

(b) Té caktojé ose té ngrejé njé ose disa organizma kompetenté pér
ruajtjen e trashégimisé kulturore jomateriale té pranishme né
territorin e tij;

(c) Té nxisé studime shkencore, teknike dhe artistike si dhe
metodologji kérkimore pér njé ruajtje té efektshme té trashégimisé
kulturore jomateriale, né vecanti té trashégimisé kulturore
jomateriale né rrezik;

(d) Té miratojé masat juridike, teknike, administrative dhe financiare
pérkatése me synim:

(1) Favorizimin e krijimit ose té forcimit té institucioneve pér
formim né administrim té trashégimisé kulturore jomateriale si
dhe pércjelljen e késaj trashégimie pérmes forumeve dhe
hapésirave té destinuara pér paragitjen dhe shprehjen e saj;

(i) Garantimin e shfrytézimit té trashégimisé kulturore jomateriale
gjithé duke respektuar praktikat zakonore ¢gé rregullojné
shfrytézimin né disa aspekte specifike té késaj trashégimie;



(iii) Ngritjen e institucioneve dokumentare pér trashégiminé kulturore
jomateriale dhe mundésimin e shfrytézimit té tyre

Neni 14: Edukimi, sensibilizimi dhe rritja e kapaciteteve

Cdo shtet palé pérpiget me té gjitha mjetet pérkatése:

(a)té sigurojé njohjen, respektimin dhe vlerésimin e trashégimisé
kulturore jomateriale né shogéri, vecanérisht me:

(i) programe edukative, sensibilizues dhe pérhapés té informacionit
pér publikun, sidomos pér té rinjté;

(if) programe té posacme pér edukim dhe formim, brenda bashkésive
dhe grupeve té interesuar;

(iii) veprimtari pér forcimin e kapaciteteve né fushén e ruajtjes sé
trashégimisé kulturore jomateriale dhe né vecanti pér
administrimin dhe kérkimin shkencor; dhe

(iv) mjete joformale té pércjelljes sé dijeve;

(b)té mbajé publikun té informuar pér kércénimet gé réndojné mbi kété
trashégimi si dhe pér veprimtarité e kryera pér té zbatuar kété
Konventg,;

(c) té promovojé edukimin pér mbrojtjen e hapésirave natyrore dhe té
vendeve historike ekzistenca e té ciléve éshté e nevojshme pér
shprehjen e trashégimisé kulturore jomateriale.

Neni 15: Pjesémarrje e bashkésive, grupeve dhe individéve

Né kuadrin e veprimtarive té tij pér ruajtjen e trashégimisé kulturore
jomateriale, ¢ do shtet palé pérpiget té sigurojé pjesémarrjen mé té madhe té
mundshme té bashkésive, té grupeve dhe, sipas rastit, té individéve Qé
krijojné, mirémbajné dhe pércjellin kété trashégimi, dhe t’i pérfshijné
gjallérisht né administrimin e saj.

Ruajtja e trashégimisé kulturore jomateriale né shkallé ndérkombétare



Neni 16: Lista paraqitése e trashégimisé kulturore jomateriale té

njerézimit

Pér té siguruar njé shikueshméri mé té miré té trashégimisé kulturore

jomateriale, té punohet pér njé ndérgjegjésim mé té miré té
réndésisé sé saj dhe pér té favorizuar dialogun duke respektuar
diversitetin kulturor, Komiteti, me propozim té shteteve palé té
interesuara harton, pérditéson dhe publikon njé listé paragitése té
trashégimisé kulturore jomateriale té njerézimit.

Komiteti harton dhe i paragit pér miratim Asamblesé sé pérgjithshme

Neni 17:

Neni 18:

Kriteret kryesore pér hartimin, pérditésimin dhe publikimin e késaj
liste paragitése.

Lista e trashégimisé kulturore jomateriale qé ka nevojé té
ngutshme pér ruajtje

Pér té marré masat pérkatése pér ruajtje Komiteti harton,
pérditéson dhe publikon njé listé té trashégimisé kulturore
jomateriale gé ka nevojé té ngutshme pér ruajtje, dhe e regjistron
kété trashégimi né Listén e kérkuar nga shteti palé i interesuar.

. Komiteti harton dhe 1 paragit pér miratim Asamblesé sé

pérgjithshme kriteret kryesore pér hartimin, pérditésimin dhe
publikimin e késaj liste.

Né rast t€ njé ngutshmérie té skajshme — pér té cilén Kriteret
objektive jané miratuar nga Asambleja e pérgjithshme me
propozim té Komitetit — ky i fundit mund té regjistrojé njé element
té trashégimisé né fjalé né Listén e pérmendur né paragrafin 1 duke
u késhilluar me shtetin palé té interesuar.

Programe, projekte dhe veprimtari pér ruajtjen e trashégimisé
kulturore jomateriale

. Né bazé té propozimeve té paragitura nga shtetet palé, dhe né

pérputhje me kriteret qé ai pércakton dhe gé jané miratuar nga
Asambleja e pérgjithshme, Komiteti pérzgjedh periodikisht dhe
promovon programe, projekte dhe veprimtari me karakter
kombétar, nénrajonal ose rajonal pér ruajtjen e trashégimisé gé ai i



gjykon se pasqyrojné mé miré parimet dhe objektivat e késaj
Konvente, duke mbajtur parasysh nevojat e vecanta té vendeve né
zhvillim.

. Pér Kkété qéllim ai merr, shqyrton dhe miraton kérkesat pér

mbéshtetje ndérkombétare té formuluara nga shtetet palé pér
hartimin e kétyre propozimeve.

Komiteti e shogéron zbatimin e kétyre programeve, projekteve dhe
veprimtarive me pérhapjen e praktikave mé té mira sipas
modaliteteve té paracaktuara prej tij.

Bashképunim dhe mbéshtetje ndérkombétare

Neni 19:

Bashképunim

Pér géllimet e késaj Konvente, bashképunimi ndérkombétar pérfshin

Pa

Neni 20:

né vecanti shkémbimin e informacioneve dhe té pérvojave, té
nismave té pérbashkéta si dhe ngritjen e njé mekanizmi pér té
mbéshtetur shtetet palé né pérpjekjet e tyre pér té ruajtur
trashégiminé kulturore jomateriale.

cénuar dispozitat e legjislacionit té tyre kombétar dhe té té drejtave
dhe praktikave zakonore té tyre, shtetet palé pranojné gé ruajtja e
trashégimisé kulturore jomateriale éshté né interesin e
pérgjithshém té njerézimit dhe zotohen, pér kété qéllim, té
bashképunojné né nivelet dypaléshe, nénrajonale, rajonale dhe
ndérkombétare.

Objektivat e mbéshtetjes ndérkombétare

Mbéshtetja ndérkombétare mund té jepet pér objektivat e méposhtém:

(a)

(b)
(©)

(d)

Ruajtje e trashégimisé sé regjistruar né Listén e trashégimisé
kulturore jomateriale gé ka nevojé pér ruajtje té ngutshme;
Pérgatitje e inventaréve né kuptimin e neneve 11 dhe 12;
Mbéshtetje pér programet, projektet dhe veprimtarité e orientuara
né nivel kombétar, nénrajonal dhe rajonal, gé synojné ruajtjen e
trashégimisé kulturore jomateriale;

Cdo objektiv tjetér gé Komiteti do ta gjykonte té nevojshém.



Neni 21:

Forma té mbéshtetjes ndérkombétare

Mbéshtetja e dhéné nga Komiteti pér njé shtet palé rregullohet me direktiva
operacionale té parashikuara né nenin 7 dhe nga marréveshja e pércaktuar né

nenin 24,

(a)
(b)
()
(d)
(€)
(f)
@)

Neni 22:

1.

Neni 23:

1.

dhe mund té marré format e méposhme:

Studime lidhur me aspekte té ndryshme té ruajtjes;

Vénie né dispozicion e ekspertéve dhe zbatuesve;

Formimi i gjithé personelit té nevojshém:;

Hartimi i masave normative ose té tjera;

Krijimi dhe shfrytézimi i infrastrukturave;

Furnizimi me pajisje dhe me dijebérje (savoir-faire);

Forma té tjera mbéshtetje financiare dhe teknike pérfshiré aty,
sipas rastit, dhénien e kredive me interes té ulét dhe donacione.

Kushtet pér mbéshtetje ndérkombétare

Komiteti harton procedurén e shqgyrtimit té kérkesave pér
mbéshtetje ndérkombétare dhe pércakton elementet e kérkesés sic
jané masat e parashikuara, ndérhyrjet e nevojshme dhe vlerésimi i
kostos sé tyre.

Né rast urgjence, kérkesa pér mbéshtetje duhet té shgyrtohet me
pérparési nga Komiteti.

Me géllim gé té merret njé vendim, Komiteti bén studimet dhe
késhillimet gé ai i gjykon té nevojshme.

Kérkesat pér mbéshtetje ndérkombétare
Cdo shtet palé mund t’i paragité Komitetit njé kérkesé pér

mbéshtetje ndérkombétare pér ruajtejn e trashégimisé kulturore
jomateriale té pranishme né territorin e tij.

. Njé kérkesé e tillé mund té paragitet bashkérisht edhe nga dy ose

mé shumé shtete palé.

Kérkesa duhet té pérmbajé elementet e informacionit parashikuar
né nenin 22, paragrafi 1, dhe dokumentet e nevojshme.



Neni 24: Roli i shteteve palé pérfitues

1. Né pérputhje me dispozitat e késajKonvente, mbéshtetja
ndérkombétare e dhéné rregullohet me njé marréveshje ndérmjet
shtetit palé pérfitues dhe Komitetit.

2. Si rregull i pérgjithshém shteti palé pérfitues duhet té marré pjesé,
brenda mundésive té tij, né koston e masave ruajtése pér té cilat
éshté dhéné njé mbéshtetje ndérkombétare.

3. Shteti palé pérfitues i paragit Komitetit njé raport pér pérdorimin e
mbéshtetje sé dhéné né favor té ruajtejs sé trashégimisé kulturore
jomateriale.

Fondi i trashégimisé kulturore jomateriale
Neni 25: Natyra dhe burimet e fondit

Eshté krijuar njé “ Fond pér ruajtejn e trashégimisé kulturore
jomateriale”, méposhté i quajtur “Fondi”.

Fondi pérbéhet nga fond-i-depozituar né pérputhje me dispozitat e
Rregullores financiare t8¢ UNESCO-s.

Burimet e fondit pérbéhen nga :

Kontributet e shteteve palé;

Fondet e dhéna pér kété géllim nga Konferenca e pérgjithshme e
UNESCO-s;

Derdhjet, dnurimet dhe Iéniet né trashégim gé mund té béjné:

(i) Shtetet e tjeré;

(i) Organizatat dhe programet e sistemit té Kombeve té Bashkuara,
sidomos programi i Kombeve té Bshkuara pér zhvillimin, si dhe
organizata té tjera ndérkombétare;

(ii1) Organizma publiké ose privaté ose persona privaté;

Cdo interes gé duhet té kalojé né burimet e Fondit;

Produkti i mbledhjes sé fondeve dhe i té ardhurave nga manifestimet e
organizuara né dobi té Fondit;



Té gjitha burimet e tjera té autorizuara nga rregullorja e Fondit té
hartuar nga Komiteti.

Pérdorimi i burimeve nga Komiteti pércaktohet né bazé té orientimeve
té Asamblesé sé pérgjithshme.

Komiteti mund té pranojé kontribute dhe forma té tjera mbéshtetjeje té
dhéna pér géllime té pérgjithshme ose té vecanta né lidhje mé
projekte té pércaktuara, me kusht qé kéto projekte té jené miratuar
nga Komiteti.

Kontributet né Fond nuk mund té shogérohen me asnjé kusht politik,
ekonomik a tjetér né mospérputhje me objektivat e pércaktuara nga
kjo Konventé.

Neni 26: Kontribute té shteteve palé né Fond

1. Pa cénuar asnjé kontribut vullnetar shtesé, shtetet palé né kété
Konventé zotohen té derdhin né Fond, sé paku c¢do dy vjet, njé
kontribut shuma e té cilit, e pérllogaritur sipas njé pérgindjeje
uniforme e zbatueshme pér té gjitha shtetet, do té vendoset nga
Asambleja e pérgjithshme. Ky vendim i Asamblesé sé
pérgjithshme do té merret me shumicén e shteteve palé té
pranishme dhe qé votojné té cilat nuk kané béré deklaratén e
parashikuar né paragrafin 2 té kétij neni. Né asnjé rast, ky
kontribut nuk mund té tejkalojé njé pérqgind té kontributit té shtetit
palé né buxhetin e zakonshém té UNESCO-s.

2. Megjithaté, ¢do shtet i parashikuar né nenin 32 ose né nenin 33 té
késaj Konvente, né castin e depozitimit té instrumenteve té tij té ratifikimit,
té pranimit, t&¢ miratimit ose té aderimit, mund té deklarojé qgé ai nuk do té
jeté i lidhur me dispozitat e paragrafit 1 té kétij neni.

3. Njé shtet palé i késaj Konvente gé ka béré deklaratén e parashikuar
né neni 2 té kétij neni do té pérpiget té térheqé té ashtuquajturén
deklaraté duke vené né dijeni Drejtorin e pérgjithshém té
UNESCO-s. Sidoqofté, térhegja e deklaratés do té veprojé pér
kontributin qé duhet té japé ky shtet vetém pas datés sé hapjes sé
sesionit pasardhés té Asamblesé sé pérgjithshme.



4. Me géllim gé Komiteti té keté mundési té parashikojé operacionet
e veta né ményreé té efektshme, kontributet e shteteve palé né kété Konventé
gé kané béré deklaratén e parashikuar né paragrafin 2 té kétij neni, duhet té
derdhen rregullisht, té paktén ¢cdo dy vjet, dhe do té duhej té afroheshin
mundésisht sa mé shumé me kontributet gé do té ishte dashur té derdhnin ata
nése do té kishin gené té lidhur me dispozitat e paragrafit 1 té kétij neni.

5. Cdo shtet palé né kété konventé, i vonuar né pagesén e kontributit
té tij té detyrueshém ose vullnetar pér vitin né vijim dhe té vitit
kalendarik (civil) paraardhés, nuk éshté i zgjedhshém né Komitet,
por Kjo dispozité nuk éshté e zbatueshme gjaté zgjedhjes sé paré.
Mandati i njé shteti té tillé gé éshté tashmé anétar i Komitetit do té
pérfundojé né castin e ¢cdo zgjedhjeje té parashikuar né nenin 6 té
késaj Konvente.

Neni 27: Kontribute vullnetare shtesé né Fond

Shtetet palé qé déshirojné té derdhin kontribute vullnetare pérvec atyre té
parashikuara né nenin 26, informojné pér kété Komitetin sa mé shpejt qé
té jeté e mundshme me géllim gé, si pasojé, ky té keté mundési té
planifikojé veprimtarité e tij.

Neni 28: Fushata ndérkombétare pér grumbullim fondesh

Shtetet palé, brenda mundésive, japin ndihmesén e tyre né fushatat
ndérkombétare pér grumbullim té organizuara né dobi té Fondit nén kujdesin
e UNESCO-s.

VII. Raporte

Neni 29: Raportet e shteteve palé

Shtetet palé i paragisin Komitetit, né format dhe sipas periodikésisé sé
pércaktuar nga Ky i fundit, raporte pér dispozitat ligjore, rregulluese e té tjera
té marra pér zbatimin e késaj Konvente.



Neni 30: Raportet e Komitetit

1. Mbéshtetur né veprimtarité e tij dhe né raportet e shteteve palé té
pérmendura né nenin 29, Komiteti paraqit njé raport né ¢do sesion
té Asamblesé sé Pérgjithshme.

2. Ky raport i béhet i ditur Konferencés sé pérgjithshme t¢ UNESCO-
S.

VIII. Klauzola kalimtare

Neni 31: Marrédhenie me Shpalljen e kryeveprave té trashégimisé
gojore dhe jomateriale té njerézimit

1. Komiteti pérfshin né Listén paraqitése té trashégimisé kulturore
jomateriale té njerézimit elementet e shpallura "Kryevepra té
trashégimisé gojore dhe jomateriale té njerézimit" para hyrjes né
fuqi té késaj Konvente.

2. Pérfshirja e kétyre elementeve né Listén paragitése té trashégimisé
kulturore jomateriale té njerézimit nuk paragjykon aspak kriteret e
pércaktuara né pérputhje me nenin 16, paragrafi 2, pér regjistrimet
e ardhshme.

3. Asnjé Shpallje tjetér nuk do té béhet pas hyrjes né fugi té késaj
Konvente.
IX. Dispozita té fundit
Neni 32: Ratifikimi, pranimi ose miratimi
1. Kjo Konventé i &shté nénshtruar ratifikimit, pranimit ose miratimit
nga shtetet anétare t¢ UNESCO-s, né pérputhje me procedurat e

tyre kushtetuese pérkatése.

2. Instrumentet e ratifikimit, té pranimit ose té miratimit depozitohen
prané Drejtorit té pérgjithshém t&¢ UNESCO-s.



Neni 33: Aderimi

1. Kjo Konventé éshté e hapur pér té aderuar ¢do shtet jo anétar i
UNESCO-s i ftuar pér té aderuar né té nga Konferenca e
pérgjithshme e Organizatés.

2. Kjo Konventé éshté gjithashtu e hapur pér té aderuar territoret qé
gézojné njé autonomi té brendshme té ploté, té njohur si e tillé nga
Organizata e Kombeve té Bashkuara, por qé nuk kané arritur né
pavarésiné e ploté né pérputhje me rezolutén 1514 (XV) té
Asamblesé sé pérgjithshme dhe gé jané kompetente pér Iéndét qé
trajton kjo Konventé, pérfshiré kétu kompetencén e njohur pér té
pérfunduar traktate né kéto Iéndé.

3. Instrumenti i aderimit do té depozitohet prané Drejtorit té
pérgjithshém té UNESCO-s.

Neni 34: Hyrja né fuqi

Kjo Konventé do té hyjé né fuqi tre muaj pas datés sé depozitimit té
instrumentit té tridhjeté té ratifikimit, té€ pranimit, t& miratimit ose té
aderimit, por vetém pér shtetet qé do té kené depozituar instrumentet e tyre
pérkatése té ratifikimit, té pranimit, t&é miratimit ose té aderimit né kété daté
ose mé paré. Ajo do té hyjé né fuqi pér cdo shtet tjetér palé tre muaj pas
depozitimit té té instrumentit té tij té ratifikimit, t€ pranimit, té miratimit ose
té aderimit.

Neni 35: Regjimet kushtetuese federative ose jo té njésuara

Dispozitat e méposhtme zbatohen pér shtetet palé gé kané njé regjim
kushtetues federativ ose jo té njésuar:

(a) lidhur me dispozitat e késaj Konvente zbatimi i té cilave éshté
kompetencé e pushtetit legjislativ federal ose gendror, detyrimet e
geverisé federale ose gendrore do té jené té njéjta me ato té
shteteve palé gé nuk jané shtete federativé;

(b) lidhur me dispozitat e késaj Konvente zbatimi i té cilave éshté
kompetencé e secilit shtet, vend, provincé ose kanton pérbérés, gé
né bazé té regjimit kushtetues té federatés nuk kané detyré té



Neni 36:

1.

2.

Neni 37:

marrin masa legjislative, geveria federale, me mendimin e saj té
favorshém, do t'ua béjé té ditur kéto dispozita autoriteteve
kompetente té shteteve, vendeve, provincave ose kantoneve pér
miratim.

Denoncimi
Secili nga shtetet palé ka mundésiné té denoncojé kété Konventé.

Denoncimi béhet i ditur me ané té njé instrumenti té shkruar té
depozituar prané Drejtorit té pérgjithshém té UNESCO-s.

Denoncimi béhet i efektshém dymbédhjeté muaj pas marrjes sé
instrumentit t& denoncimit. Ai nuk ndryshon né asgjé detyrimet
financiare té cilat shteti palé denoncues éshté i detyruar té shlyejé
deri né datén kur térheqja béhet e efektshme.

Funksionet e ruajtésit

Drejtori i pérgjithshém i UNESCO-s, me cilésiné e ruajtésit té késaj
Konvente, informon shtetet anétare té Organizatés, shtetet joanétare té
parashikuara né nenin 33, si dhe Organizatén e Kombeve té Bashkuara, pér
depozitimin e té gjitha instrumenteve té ratifikimit, té pranimit, t€ miratimit
ose té aderimit, té pérmendura né nenet 32 dhe 33 si dhe té denoncimeve té
parashikuara né nenin 36.

Neni 38:

1.

Amendimet

Cdo shtet palé, me ané té komunikimit me shkrim drejtuar
Drejtorit té pérgjithshém, mund té propozojé amendime pér kété
Konventé. Drejtori i pérgjithshém ua pércjell kété komunikim té
gjitha shteteve palé. Nése, né gjashté muajt pasardhés nga data e
pércjelljes s€ komunikimit, sé paku gjysma e shteteve palé jep njé
pérgjigje pozitive pér kété kérkesé, Drejtori i pérgjithshém e
paraqit kété propozim né sesionin e ardhshém té Asamblesé sé
pérgjithshme pér diskutim dhe nése é&shté e mundur pér miratim.

Amendimet miratohen me shumicén e dy té tretave té shteteve
palé té pranishém dhe votues.



3. Amendimet pér kété Konventé, pasi jané miratuar, u paragiten
shteteve palé pér ratifikim, pranim, miratim ose aderim.

4. Pér shtetet palé gé i kané ratifikuar, pranuar, miratuar ose gé kané
aderuar, amendimet e késaj Konvente hyjné né fuqi tre muaj pas
depozitimit té instrumenteve té parashikuar né paragrafin 3té kétij
neni nga dy té tretat e shteteve palé. Né vijim, pér ¢cdo shtet palé gé
ratifikon, pranon, miraton njé amendim ose aderon né té, ky
amendim hyn né fuqi tre muaj pas datés sé depozitimit nga shteti
palé té instrumentit té tij té ratifikimit, té pranimit, té miratimit ose
té aderimit.

5. Procedura e vendosur né paragrafet 3 dhe 4 nuk zbatohet pér
amendimet e sjella né nenin 5 lidhur me numrin e shteteve anétare
té Komitetit. Kéto amendime hyjné né fugi né castin e miratimit té
tyre.

6. Njé shtet gé béhet palé né kété Konventé pas hyrjes né fuqi té
amendimeve né pérputhje me paragrafin 4 té kétij neni, né
mungese té shprehjes sé njé géllimi ndryshe, shihet sikur éshté:

(@) palé né kété Konventé té amenduar késhtu; dhe
(b) palé né kété Konventé té paamenduar pér ¢do shtet palé gé nuk
éshté i lidhur nga kéto amendime.

Neni 39: Tekste té besueshme

Kjo Konventé éshté hartuar né anglisht, né arabisht, né kinezisht, né
spanjisht, né frengjisht dhe né rusisht, té gjashté tekstet njélloj té besueshém.

Neni 40: Regjistrimi

Né pérputhje me nenin 102 té Kartés sé Kombeve té Bashkuara, kjo
Konventé do té regjistrohet né Sekretariatin e Organizatés sé Kombeve té
Bashkuara me kérkesé té Drejtorit té pérgjithshém té UNESCO-s.

Béré né Paris, mé tre néntor 2003, né dy kopje autentike gé mbajné
firmén e Presidentit té sesionit té 32-té té Konferencés sé pérgjithshme dhe
té Drejtorit té pérgjithshém t€ UNESCO-s. Kéto dy kopje do té depozitohen
né arkivat e UNESCO-s. Kopje té certifikuara né pérputhje do t'u jepen té



gjitha shteteve té parashikuara né nenet 32 dhe 33 si dhe Organizatés sé
Kombeve té Bashkuara.

Data e miratimit 2003

